
“Sva ljudska bica radaju se slobodna i jednaka u dosto-
janstvu i pravima.”

U ovom radu predstavljene su dvije pjesnikinje porijeklom
iz Gracanice. Osim pjesnistva i op¢ine na kojoj borave, po-
vezuje ih i ista bolest — cerebralna paraliza. Rijec je o Fikreti
Kari¢ koja iza sebe ima pet objavljenih knjiga i o Senaidi Sa-
rajli¢ koja je ove godine objavila svoju prvu zbirku poezije
u kojoj su sabrana djela koja su nastajala dugi niz godina.
Pozicija sa koje pisu obje autorice predstavlja poziciju dru-
gog-marginaliziranog u odnosu na dominirajuce matrice
u drustvu. Njihova drugost odredena je invaliditetom, ne-
mogucénoséu formalnog obrazovanja, otezanim kretanjem,
rodnim diskursom i svim onim odrednicama koje su karakte-
risticne za Zene u patrijarhalnom drustvu kao sto je bosan-
skohercegovacko. Poezija Fikrete Kari¢ uronjena je u islam-
ski religijski diskurs kroz koji se prikazuju sve njene zelje,
problemi, tegobe i radosti, dok Senaida Sarajli¢ pise sa po-
zicije mlade djevojke pred kojom su prva ljubavna iskustva,
zelje za druzenjem i otkrivanjem novih svjetova koji joj zbog
invaliditeta bivaju uskraceni. Ovaj rad je prilika da se skrene
paznja na poziciju osoba sa invaliditetom u bosanskoherce-
govackom drustvu i ukaze na bisere koji nastaju u skrivenim
kutovima naseg drustva, tamo gdje borave oni koji nemaju
priliku izboriti se za mjesto koje zasluzuju.

Kljucne rijeci: Fikreta Karié, Senaida Sarajli¢, poezija, ce-
rebralna paraliza,

Pojava mladih ljudi na knjiZzevnoj sceni uvijek pred-
stavlja osvjeZenje i obogacivanje koje pruza nove po-
glede na svijet, drustvo i zivot u cjelini. U posljednjih

1 Konvencija o ljudskim pravima

GRACANICKI GLASNIK 42/XXI | RIJEC



174

Krik sa margine: O poeziji Fikrete Kari¢ i Senaide Sarajli¢

nekoliko godina na knjizevnu scenu hrabro
su iskoracile dvije spisateljice iz Gracanice i
to ne bi bilo ni$ta neobi¢no da obje ne pove-
zuje ista pozicija sa koje posmatraju svijet i
egzistiraju u njemu. A posmatraju ga iz malo
drugacijeg polozaja, one su, naime, u invalid-
skim kolicima i kako jedna od njih kaZe, one
ne hodaju zato da ne bi pravile guzvu u pro-
metu, ali zato piSu, hrabro i lijepo, otkrivajuci
nam drugacije svjetove i polazista.

Povezuje ih ista bolest - cerebralna pa-
raliza i ista ljubav — pisana rije¢ i pjesnistvo.
Rije¢ je o Fikreti Kari¢, koja iza sebe ima pet
objavljenih knjiga i o Senaidi Sarajli¢, koja je
ove godine objavila svoju prvu zbirku poezije
u kojoj su sabrana djela koja su nastajala dugi
niz godina.

Pozicija sa koje pisu obje autorice pred-
stavlja poziciju drugog-marginaliziranog u
odnosu na dominiraju¢e matrice u drustvu.
Njihova drugost odredena je invaliditetom,
nemogucéno$¢u formalnog obrazovanja, ote-
zanim kretanjem, rodnim diskursom i svim
onim odrednicama koje su karakteristi¢ne
za zene u patrijarhalnom drustvu kao $to je
bosanskohercegovacko. Zbog toga je i njiho-
va borba za Zivotom veca i zahtijeva veliko
postovanje, jer sve $to su postigle, postigle
su same, bez velike pomo¢i zajednice u kojoj
zive i okruzenja. I iako cesto putuju imagi-
narnim putevima maste i Zelja, njihovi putevi
sezu i do drugih gradova i drzava, povezuju
ih sa bududim ¢itateljima, sa prijateljima, hu-
manitarnim i prosvjetnim radnicima i peda-
gozima koji ih vode i doc¢ekuju.

Cerebralna paraliza se definira kao grupa
poremecaja pokreta i polozaja, uzrokovana
defektom ili o$teenjem nezrelog mozga.
Osobe oboljele od ove bolesti tesko se krecu,
¢esto imaju probleme sa vidom, govorom,
probleme sa ucenjem i zapazanjem. Medu-
tim, svaka osoba koja boluje od cerebralne

paralize je drugacija, pa stru¢njaci smatraju
da svakom treba pristupiti na drugaciji na-
¢in, u skladu sa njegovim potrebama. Uko-
liko savlada vjestine neophodne za bavljenje
odredenim zanimanjima, nema razloga da
osoba sa cerebralnom paralizom ne bude
zaposlena.? Nazalost, zakonske procedure,
arhitektonska rjeSenja i zakonitosti po ko-
jima djeluje obrazovni sistem nemaju sluha
za probleme sa kojima se susre¢u osobe sa
invaliditetom kojih u BiH, prema rezulta-
tima posljednjeg popisa, ima oko 355 740.?
Najve¢u podrsku osobama sa invaliditetom
pruzaju njihovi roditelji koji su cesto prisilje-
ni udaljiti se od svakodnevnog nacina Zivota
i svoj zivot prilagoditi i organizovati u skladu
sa potrebama oboljele djece. Jedan od razloga
zasto se osobe sa invaliditetom ne Skoluju i ne
zaposljavaju jeste ¢injenica da po zavrietku
srednje Skole, bivaju uvrstene u radno spo-
sobno stanovni$tvo, pa u skladu s tim gube
pravo na socijalnu pomo¢ i dohodak koji im
je ¢esto neophodan za svakodnevni Zivot.

Fikreta Karié “Majka”

Posljednja knjiga Fikrete Kari¢, koja nosi
simboli¢an naziv “Majka” predstavlja zbor-
nik u kome su sadrzani zapisi, sje¢anja, pje-
sme, citati iz vjerskih knjiga i islamske pouke
o lijepom ponasanju. Naziv knjige “Majka”
predstavlja simboli¢an nacin odavanja pri-
znanja Fikretinoj majci, o ¢ijem Zivotu sazna-
jemo iz zapisa, sje¢anja i pjesama, objavljenih
u prvom poglavlju. I kao §to Zivot pocinje u
maj¢inom narudju, tako i Fikretina knjiga
pocinje zahvalom i odavanjem priznanja
majci za sve ucinjeno, za snagu, hrabrost i
volju sa kojom se borila u teskim trenucima.
Jer Fikretina majka je heroj, borac koji vodi
svoje oboljelo dijete i pomaze mu na putu
pronalaska sebe i spoznaje pravih vrijed-
nosti. Kao i cijela knjiga i poglavlje o majci

2 Hrvatski savez udruga cerebralne i djecije paralize, Cerebralna paraliza — o oboljenju http://www.hsucdp.hr/

cerebralna-paraliza/

3 Konacni rezultati popisa iz 2013.godine, objavljeni 1.7. 2016 od strane Federalnog zavoda za statistiku

prozeto je mislima iz Kur’ana i pisano u duhu
islamske tradicije u kojoj se kao i u tradicio-
nalnoj epici za majku ¢uva povlasteno mjesto
§ticenice, hraniteljice i istinskog prijatelja. Ta
pozicija hraniteljice i zrtve za porodicu do-
nekle je stereotipna i oslanja se na tradiciju
narodnog pric¢anja i usmenog oblikovanja
koja je sveprisutna u ruralnim podruéjima
nase zemlje.

Fikreta se u jednoj pjesmi nastoji indenti-
ficirati sa svojom majkom, pa svojim djelima
daje ulogu djece, ulogu nasljednika koji ¢ce
ostati iza nje u amanet budu¢im generaci-
jama. Time se potvrduje sveprisutna teza o
zenskom pismu koja ¢in pisanja poistovje-
¢uje sa ¢inom radanja u kome prenosenje
teksta na papir oznacava odvajanje od tijela
i prenosenje u drugu dimenziju. Zbog toga i
pjesnikinja majka postaje “Nensi na knjizev-
ni na¢in™ ¢ime se pomjera tradicijska linija
prenosenja titula, a zamjenjuje je nova u ko-
joj nena vise nije nena u tradicionalnom smi-
slu rijeci, nego postaje Zargonska nensi djeli-
ma koja nastaju. Kroz prizmu majcina Zivota
ogleda se Zivot porodice u patrijarhalnoj bo-
sanskoj sredini, pa se stoga uloge i pozicije
u drustvu prenose kulturoloski s koljena na
koljeno i Fikreta postaje nosilac i prenosilac
tih vrijednosti u svojim knjigama, odnosno
u pisanoj formi koja rije¢ima daje drugaciji
kontekst i smisao. Izliv ljubavi prema majci
ujedno je vidanje rana i suocavanje sa tragic-
nom sudbinom, sa prazninom ostavljenom
iza oca, sa trenucima nerazumijevanja sebe i
drugih i kona¢nim pomirenjem kao jedinim
mogucim izlazom, jer Fikreta ni u jednom
trenutku nece pristati da bude zrtva sudbine,
ona ¢e podnijeti Zrtvu u ime Allaha i nosit ¢e
je ponosno kao orden casti.

Osim majke Fikreta se zahvaljuje jos jed-
noj osobi, prijateljici Medini Jusi¢, koja je bila

4 Majka, Kari¢ Fikreta, Zenica, Emanet, 2016, str: 16

njen duhovni voda i istinski prijatelj na putu
vlastite spoznaje Zzivota, pravih vrijednosti i
¢ari iskrenog i toplog prijateljstva.® Prisjeca-
judi se prijateljstva, Fikreta sa nostalgijom
navodi “Uspomene su te koje te vrate meni u
sjecanje, drze u mom Zivotu jos uvijek medu
Zivima” predstavljajuéi na taj nacin jednu
drugaciju dimenziju vremena koje nije pro-
lazno nego ostaje u sjecanju i dobija repeti-
tivnu funkciju sa svakim prisje¢anjem koje
postaje ponovni dozivljaj i utjeha. Prolaznost
koja odlikuje vrijeme i predstavlja stalno iz-
micanje i prolazak, odnosno prelazak iz jed-
ne dimenzije u drugu, u Fikretinoj poeziji i
prozi je sveprisutno iako se u nekim pjesma-
ma ¢ini da prati pokretljivost i tempo danas-
njeg drustva, Sto mozemo i$¢itati iz sljedec¢ih
stihova

“Ne ljuti se,

Ne mrzi,

Nemas vremena”

Na drugim mjestima to isto vrijeme odli-
kuje stagnacija i vracanje, odnosno ponovno
proZivljavanje uspomena.

Najveéi dio knjige “Majka” ¢ine pjesme
koje su podijeljene u tri cjeline i posvece-
ne su majci, prijateljici i vjeri. Upravo su ti
momenti poetskog izrazavanja znacajni za
upoznavanje sa pjesnikinjom zato jer poezija
kao zanr ostavlja dosta prostora za upisivanje
znacenja, za analizu i tumacenje konteksta u
kome nastaje i u kome se ¢ita. I svi ti faktori
utje¢u na to kako ¢emo je doZivjeti pa stoga
nije ¢udno $to samo c¢itanje Fikretine poezije
predstavlja ujedno i upoznavanje nje same,
ali 1 cijelog kulturnog konteksta u kome ona
Zivi.

Razlog zbog kojeg se Fikreta zrelo i smi-
reno nosi sa gubitkom bliske osobe lezi u ¢i-
njenici da je njena najveca odanost, odanost
Allahu, te da, vjeruju¢i u mogucénost boljeg

5 Medina Jusi¢ bila je pedagogica iz Sarajeva koja je ve¢i dio svog zivota posvetila pedagoskom radu, novinarstvu
i pomo¢i osobama sa potesko¢ama kroz razli¢ite organizacije i udruzenja. Uredila je Fikretine prve tri knjige “Moji
snovi” “Stihovi moje duse” i “Djevojka sa bisernom suzom”

zivota u dzennetu, pjesnikinja vjeruje i u mo-
gucnost pronalaska istinske srece i zadovolj-
stva na ovom svijetu. Cak i u onim pjesma-
ma, u kojima se ¢ini da govori o svjetovnom
i o ljubavi prema ¢ovjeku, njena istinska oda-
nost i ljubav metaforic¢ki su usmjerene prema
Allahu, njegovoj milosti i veli¢ini.

Iako vedina pjesma koje govore o vjeri
nosi snaznu moralno didakti¢cku poruku,
pjesnikinja u njima ujedno otkriva sebe i vla-
stite dileme i stavove. Ona ne propituje pra-
vila u skladu sa kojima organizuje svoj Zivot,
ali na svom primjeru nastoji ukazati drugima
na greske koje ¢ine, na ruzne pojave koje su
dio nase svakodnevnice i koje nas okruzuju.
Stoga is¢itavajuci knjigu “Majka’, ujedno i$¢i-
tavamo Zivotnu pri¢u same pjesnikinje, pro-
bleme na koje nailazi kao osoba sa invalidite-
tom, jer njeno $kolovanje biva rano zavr$eno,
ali i stavove o mogu¢nostima koje savremeno
drustvo nudi. Fikreta ne pristaje na povr$na
i privrtemena rjeSenja, ona ne Zeli tragati za
zvanjima iza kojih nece stojati znanje. Njena
individualna potraga pocinje i zavrSava uz
vjeru u Allaha, koji joj olaksava probleme na
zivotnom putu i daje snagu da nastavi dalje-
jer kako sama pjesnikinja na jednom mjestu
kaze “Allah iskusava one koje voli”

Senaida Sarajli¢ “Govor tuznog srca”

U zbirci poezije “Govor tuznog srca” pri-
kazan je Sirok spektar osjecanja prisutnih na
razvojnom putu od djevoj¢ice do mlade Zene,
pa iz pjesama mozZemo pratiti njeno odrasta-
nje, ceznje, preokupacije, razocarenja, na-
danja i Zelje sa kojima Zivi. Njena poezija je
intimisticka i otvara prozore duse, otkriva
tajne odrastanja i stalnu zelju da dinamikom,
za kretanjem, za upoznavanjem svijeta i nje-
gove ljepote, jer da moze hodati, Senaida bi
sigurno svojim koracima pokorila mnoge
puteve svijeta.

Zbirka poezije “Govor tuznog srca’ podi-
jeljena je na tri dijela. U prvom dijelu, koji
nosi naziv “Posveceno dragim osobama” Se-
naida je odala priznanje svim onim ljudima

koji su vazni na njenom Zivotnom putu i koji
joj pomazu da se lakse nosi sa potesko¢ama.
To su pjesme ¢iji junaci ozivljavaju i dobijaju
posebno ozradje toplote i humanosti jer oni
neumorno vjezbaju sa Senaidom, pomazu
joj, zadirkuju je i nasmijavaju i uvlace je u
stvarni svijet koji je ubrzan, dinamican i odli-
kovan stalnim kretanjem i promjenama. Ve-
drina duha i djecija radoznalost prisutne su
u pojedinim pjesmama i daju im razigranost
ukombinovanu sa lokalnim obiljezjima, sa
likovima koji su stvarni i koji se prepoznaju
u stihovima pjesama kao $to su npr. “Gnja-
vatori” Svi oni predstavljaju oli¢je dinamike,
kretanja i drugacije percepcije u odnosu na
pjesnikinju koja je osudena na ¢ekanje u mje-
stu, na ¢ekanje drugih koji ¢e joj pomoc¢i da
da tempo Zivotu, ubrza ga i pomjeri sa tacke
u kojoj tapka.

Prva pjesma u zbirci “Govor tuznog srca”
posvecena je Senaidinoj majci, njenoj zastit-
niciijedinom iskrenom prijatelju koji je prati
i podrzava na svim zivotnim putevima.

Drugi dio zbirke, koji nosi naziv “Tebi be-
zimeni ¢ovjece” govori o ljubavi, i u njemu su
iskazane Ceznje, zelje i nadanja pjesnikinje
koja oslikava cijelu jednu paletu osjecaja, od
onih najintimnijih, stidljivih nadanja djevoj-
¢ice, pa do ¢eznji i Zelja djevojke koja pati za
mladi¢cem kojeg nema. Bezimeni Covjek je
metafora za ljubav, ljubav prema muskarcu,
ali i prema samoj ideji ljubavi koja je u vre-
menu u kome pripovjedacica zivi izgubila
romanticarski duh za kojim ona traga. Po-
stoje pjesme u kojima imamo uvid u velika
ljubavna razocarenja sa kojima se pjesnikinja
bori na dva nacina, u nekim pjesmama po-
staje junak-rijeka i pusta matici osjecaja da je
nosi mire¢i se sa sudbinom, dok na drugim
mjestima nastoji pokazati otpor, kreiranjem
vlastitog izolovanog svijeta u kome ¢e poka-
zati svu hrabrost karaktera i okruziti se onim
§to voli. Sazrijevanje i Zelja za Zivotom njenih
vr$njaka, za igrama, prvim zabavljanjima i
ljubavima, u Senaidinoj poeziji ¢esto prela-
ze u ocajnicki krik za promjenom, pa se zato

ponekad ¢ini da se u stihove pjesama uvlace
mracni nagovjestaji o¢aja koji prizivaju smrt
kao suprotnost trenutnoj egzistenciji i zivo-
tu. Ceznja za ljubavnikom preplice se sa ce-
znjom za gradom o kome pjeva, za zvukom
gitare, za razgovorom i blizinom onog koji ne
dolazi. Uticaj savremene kulture i umjetnosti
odrazio se i na Senaidinu poeziju, pa stoga
¢esto u njenim pjesmama mozemo is¢itati in-
tertekstualne elemente, koji poeziji daju notu
prepoznatljivosti i poistovjecivanja sa uni-
verzalnim osjecajima samoce, melanholije,
beznada i neuzvracene ljubavi. (napomena:
U nastavku slijede izabrane pjesme iz zbirke
Fikrete Jahi¢ “Majka” i Zbirke Senaide Saraj-
li¢ “Govor tuznog srca”)

SUMMARY
Scream at the margin: About poetry
Fikreta Karic and Senaida Sarajlic

This work presents two poets from Gra-
canica. Except poetry and municipalities
where they live connects them and the same
disease—cerebral palsy. It is about Fikreta Ka-
ric who was published five books and Sena-
ida Sarajlic who this year published her first

collection of poetry, songs that were written
many years ago. Position at which write this
two authors represent the position of the se-
cond-marginalized in relation to the domi-
nant trends in society. Their position is de-
termined by theirs disabilities, the inability
of formal education, limited mobility, gender
discourse and all the features that are chara-
cteristic for women in a patriarchal society
such as Bosnia and Herzegovina. Poetry Fi-
kreta Karic has the Islamic religious disco-
urs through which displayed all her wishes,
problems, difficulties and joys, while Senaida
Sarajlic writes from a position of young girls
in front of which are the first love experience,
desire to socialize and discover new worlds
that are due to her disability deprived. This
work is an opportunity to draw attention to
the position of persons with disabilities in
Bosnia and Herzegovina society and see the
pearls that are located in the hidden corners
of our society, where live those who do not
have the opportunity to fight for a place they
deserve.

Key words: Fikret Karic, Senaida Sarajlic,
poetry, cerebral palsy

